
«Хазар қорғаны – 2026» оқу-жатты
ғуы 22 қыркүйекте Каспий теңі
зінің қазақстандық секторында 

басталған еді. Оған 500-ден астам әскери қыз
метші, әскери кемелердің экипаждары мен жа
ғалау бөлімшелері, сондай-ақ Шекара қызме
тінің Жағалау күзеті мен Әуе қорғанысы күш
терінің бөлімшелері тартылған. Оқу-жаттығудың 
мақсаты  әскери қызметшілердің кәсіби даярлы
ғын жетілдіру, жауынгерлік әзірлікті арттыру жә
не әртүрлі күштердің өзара іс-қимылын пысықтау 
болатын. Алайда әскери дайындыққа арналған 
жаттығу орны толмас қазаға ұласатынын ешкім 
күткен жоқ. 

Маңғыстау жұрты қаралы шаңырақтардың 
қайғысына ортақтасты. Қаза болған азаматтар-
мен қоштасу рәсімінде олардың рухына Құран 
бағыштап, туған-туыстарына көңіл айтты. Мем
лекет тарапынан отбасыларға әлеуметтік және ма
териалдық қолдау көрсетіліп жатыр. 

Қайғылы жағдайдың артынша Президенттің 
тапсырмасымен Үкімет жанынан арнайы комис-
сия құрылды. Оны Премьер-министрдің орын
басары Қанат Бозымбаев басқарды. Үкіметтік ко
миссия Маңғыстауға келіп, оқиға орнында жұмыс 
жүргізді. Комиссияның негізгі міндеті – болған 

«ХАЗАР ҚОРҒАНЫНДАҒЫ» ҚАСІРЕТ
КАСПИЙ ЖАҒАЛАУЫНДА БОЛҒАН ЕЛ ТАРИХЫНДАҒЫ АУЫР ОҚИҒАДАН ТҰТАС ЕЛ ҚАРА ЖАМЫЛДЫ. 24 ҚЫРКҮЙЕК КҮНІ «ХАЗАР 
ҚОРҒАНЫ – 2026» ОҚУ-ЖАТТЫҒУЫ КЕЗІНДЕ ЖАУЫНГЕРЛІК МІНДЕТТІ ОРЫНДАУҒА ТЕҢІЗГЕ АТТАНҒАН 14 ӘСКЕРИ ҚЫЗМЕТШІ 
ЖАҒАЛАУҒА ҚАЙТЫП ОРАЛМАДЫ. БІР ҮЙДІҢ ҮКІЛЕГЕН ҮМІТІ, БІР ӘУЛЕТТІҢ СҮЙЕНІШІ БОЛҒАН ЖАС ӨРЕНДЕРДІҢ ҚАЗА ТАБУЫ 
ЕЛДІ ЕСЕҢГІРЕТІП, ҚАЛЫҢ ЖҰРТТЫҢ ҚАБЫРҒАСЫН ҚАЙЫСТЫРДЫ.  ҚАРАЛЫ ХАБАР БҮКІЛ ЕЛГЕ ТАРАҒАН КҮНІ МЕМЛЕКЕТТІК 
ТУ ТӨМЕН ТҮСІРІЛДІ. МЕМЛЕКЕТ БАСШЫСЫНЫҢ ӨКІМІМЕН 2026 ЖЫЛҒЫ 25 ҚЫРКҮЙЕК ҚАЗАҚСТАН РЕСПУБЛИКАСЫНДА 
ЖАЛПЫҰЛТТЫҚ АЗА ТҰТУ КҮНІ БОЛЫП ЖАРИЯЛАНДЫ. ҚАЙҒЫЛЫ ЖАҒДАЙ ОРЫН АЛҒАН СӘТТЕН БАСТАП ОҚИҒАНЫҢ НАҚТЫ 
СЕБЕПТЕРІ МЕН ОҒАН АЛЫП КЕЛГЕН МӘН-ЖАЙЛАРДЫ АНЫҚТАУҒА БАҒЫТТАЛҒАН КЕШЕНДІ ЖҰМЫСТАР ҚОЛҒА АЛЫНДЫ. 

МЕМЛЕКЕТ БАСШЫСЫ ӘСКЕРИ РЕФОРМА 
ЖОСПАРЫН ӘЗІРЛЕУДІ ТАПСЫРДЫ

МЕМЛЕКЕТ БАСШЫ-
СЫ – ҚАЗАҚСТАН 
РЕСПУБЛИКАСЫ ҚАРУЛЫ 
КҮШТЕРІНІҢ ЖОҒАРҒЫ 
БАС ҚОЛБАСШЫСЫ 
ҚАСЫМ-ЖОМАРТ 
ТОҚАЕВ ҚОРҒАНЫС 
МИНИСТРЛІГІНІҢ 
БАСШЫЛЫҚ ҚҰРАМЫМЕН 
ШҰҒЫЛ КЕҢЕС ӨТКІЗДІ. 
ЖИЫНДА ПРЕЗИДЕНТ 
ЖЕКЕ ҚҰРАМҒА ЖАҢА 
ҚОРҒАНЫС МИНИСТРІ 
АЙДОС МЫРЗАХМЕТОВТІ 
ТАНЫСТЫРЫП, АР-
МИЯНЫ ДАМЫТУДЫҢ 
ЖАҢА БАҒЫТТАРЫН 
АЙҚЫНДАДЫ.

Кеңес Маңғыстау облысын
дағы оқу-жаттығу кезінде 
қайғылы жағдайда қаза тап

қан 14 әскери қызметшіні бір минут 
үнсіздікпен еске алудан басталды. 

Мемлекет басшысы марқұмдардың 
отбасыларына жан-жақты көмек көр
сетілетінін айтып, оқиғаға қатаң баға 
берді.

Президенттің сөзінше, бейбіт күн
дегі қайғылы оқиғаға офицерлер мен 
генералдардың салғырттығы, кәсіби 
біліксіздігі мен жауапсыздығы се-
беп болған. Сарбаздардың тиісті жаб
дықтармен, соның ішінде арнайы 

құтқару кеудешелерімен қамтамасыз 
етілмеуі – жүйелі жұмыстың жоқтығын 
көрсетті.

Айтылған кемшіліктерге байла
нысты Қауіпсіздік кеңесі төрағасының 
орынбасары Аида Балаева бастаған ко-
миссия мен Қорғаныс министрлігінде 
кешенді тексеру басталды. Мемлекет 
басшысы шені мен лауазымына қа
рамастан, заң бұзған және міндетіне 

салғырт қараған барлық тұлғалар қатаң 
жазаланатынын ескертті.

Президент әскерді ескі сарынмен 
басқару дәуірі өткенін атап өтіп, жаңа 
министрге кезек күттірмейтін бірқа
тар тапсырмалар жүктеді. Ең алдымен, 
қаржылық тәртіпті орнату мәселесі ал
дыңғы қатарға шығады. Яғни бөлінген 
қаржы тек елдің қорғаныс қабілетін 
арттыруға жұмсалуы тиіс. Мақсатсыз 

шығындар мен талан-таражға тосқауыл 
қойылады. Сондай-ақ армияны зама-
науи реформалау қажеттігі сөз бол-
ды. Әскерге цифрлық трансформация 
жүргізіліп, адам факторы мүмкін
дігінше технологиямен алмастырыла-
ды. Бұдан бөлек, кадр саясаты түбегейлі 
қайта қаралып, лауазымдарға «өз адам-
дарын» тарту тәжірибесі тоқтатылады 
және тек тәжірибелі де білікті мамандар 
тағайындалады. Бұдан да маңыздысы– 
идеология мен қауіпсіздік мәселесі. 
Әскер үрей мен қорқыныш ұялататын 
орын болмай, әрбір әскери қызметшінің 
өмірі мен қауіпсіздігін бәрінен жоғары 
қоятын, жастарды отаншылдық пен 
кәсібилікке баулитын сенімді мектеп-
ке айналуы тиіс.

Президент Қауіпсіздік кеңесінің 
Аппараты мен Қорғаныс министр
лігіне 10 күн ішінде Қарулы күштерді 
реформалаудың нақты әрі кезең-кезе
ңімен іске асатын арнайы жоспарын 
әзірлеуді тапсырды.

Әскерді түбегейлі трансформация
лаудың бұл жоспары қазан айының 
екінші жартысында өтетін Қауіпсіздік 
кеңесінің отырысында арнайы карала-
тын болады.

жай-күйі және жеке құрамның қауіпсіздігіне жа-
уапты тұлғалардың әрекеттері зерделеніп жатыр. 

Тергеу барысында Қорғаныс министрлігі жү
йесінің бес лауазымды тұлғасы күдікті ретінде ұс
талды. Олардың қатарында Әскери-теңіз күштері 
Бас қолбасшысының бірінші орынбасары – штаб 
бастығы, екі әскери бөлімнің командирі, теңіз жаяу 
әскерлері ротасының командирі және «Қайсар» 
катерінің командирі бар.

Каспийдегі қаралы оқиғадан кейін Қорғаныс 
министрлігінде де өзгеріс болды. 27 қыркүйекте 
Президент Жарлығымен Дәурен Қосанов Қор
ғаныс министрі қызметінен босатылды. Сол күні 
бұл лауазымға Айдос Сәкенұлы Мырзахметов та
ғайындалды. Ол бұған дейін Қазақстан Қарулы 
күштерінде Арнайы операциялар күштерінің қол
басшысы қызметін атқарған.  Сонымен қатар Қор
ғаныс министрлігінің жұмысына кешенді тексеру 
жүргізетін арнайы комиссия құрылды.

Қаза болған сарбаздардың ерлігі елеусіз қал
ған жоқ. 27 қыркүйекте Мемлекет басшысының 
Жарлығымен Каспийдегі қайғылы оқиға кезінде 
әскери борышын атқарып, қаза тапқан 14 әскери 
қызметші мемлекеттік наградалармен марапат-
талды. Олардың жетеуіне Бауыржан Момыш
ұлы атындағы II дәрежелі «Айбын» ордені, тағы 
жетеуіне Рақымжан Қошқарбаев атындағы III 
дәрежелі «Айбын» ордені берілді. Ел алдындағы 
әскери міндетін орындаған азаматтардың ерлігі 
мен жанқиярлығына көрсетілген мемлекеттік құр
метке лайық деп танылды.

Ал қайғылы жағдайдан аман қалған үш әскери 
қызметші – Қуандық Бекет Бақтыбекұлы, Темірхан 
Ақжол Тимурұлы және Никита Удалов – әскери 
борышын атқару кезінде көрсеткен ерлігі мен 
жанқиярлығы үшін «Ерлігі үшін» медалімен ма-
рапатталды.

14 сарбаздың қазасы әскери қызметтегі қауіп
сіздікке деген жауапкершіліктің қаншалықты 
маңызды екенін тағы бір мәрте көрсетті. Олардың 
ерлігі мемлекеттік наградалармен бағаланды, 
есімдері ел тарихында қалды. Алайда ендігі міндет 
– осы қасіреттің себептері бүкпесіз анықталып, 
кінәсі дәлелденгендердің заң алдында жауап беруі 
және мұндай трагедияның қайталануына жол бер-
меу.

ӨЗ ТІЛШІМІЗ

жағдайдың барлық мән-жайын анықтау, оның 
себептері мен себеп-салдарлық байланыстарын 
зерттеу, сондай-ақ қаза тапқандардың отбасыла-
рына қажетті көмекті ұйымдастыру.

Қанат Бозымбаев қайғылы оқиғаға себеп бол
ған әрбір лауазымды тұлға заң алдында ең қатаң 
түрде жауап беретінін мәлімдеді. Енді ел назарында 
оқиғаның нақты себептерін анықтау мен «қайғы
лы жағдай неліктен орын алды?» деген қоғамның 
ең маңызды сауалы тұр. Қауіпсіздік талаптары то
лық сақталды ма, метеорологиялық жағдай тиісті 
деңгейде ескерілді ме, жеке құрамды теңізге түсіру 
туралы шешім қалай қабылданды, бұл сауалдардың 
жауабы енді тергеу нәтижесінде анықталуы тиіс. 

Әскери қызметшілердің қаза болу фактісі бо
йынша ІІМ-нің әскери-тергеу бөлімшесі сотқа 
дейінгі тергеп-тексеру жүргізіп жатыр. Ресми мә
ліметке сәйкес қылмыстық іс Қазақстан Респу
бликасы Қылмыстық кодексінің 453-бабы, 2-бөлі
гі– ауыр зардаптарға әкеп соққан қызметке салғырт 
қарау және 465-бабы – кеме жүргізу қағидаларын 
бұзу бойынша қозғалған. Тергеу барысында оқу-
жауынгерлік міндетті ұйымдастыру және орын-
дау кезінде қабылданған шешімдер, қауіпсіздік 
талаптарының сақталуы, гидрометеорологиялық 
жағдайдың ескерілуі, катердің техникалық 

Жұмыссыздықты азайтудың 

